
HALMASHAURI YA MANISPAA YA MOSHI 

SHULE YA SEKONDARI KIUSA 

S.L.P. 8229 MOSHI. 

Mob: 0754916960  Barua pepe: kiusasecondaryschool@gmail.com   

 

                                           Tarehe......................... 

 

 

 

Jina la mwanafunzi....................................................... 

...................................................................................... 

S.L.P............................................................................. 

..................................................................................... 

  

YAH: FOMU  YA KUJIUNGA NA SHULE YA SEKONDARI KIUSA 

WILAYA  YA  MOSHI(M) MKOA WA KILIMANJARO MWAKA 2021 

 

1.0   Utangulizi: 

Ninafurahi kukuarifu kwamba umechaguliwa kujiunga na kidato cha KWANZA 

katika Shule ya Sekondari Kiusa mwaka 2021, HONGERA SANA!. Shule ya 

Sekondari Kiusa ipo umbali wa km 0.5 Magharibi mwa Halmashauri ya Manispaa 

ya Moshi. 

Muhula wa kwanza wa masomo unaanza tarehe 11/01/2021. Unatakiwa kuripoti 

shuleni tarehe 11/01/2021 saa 1:00 Asubuhi na mwisho wa kuripoti shuleni ni 

tarehe 15 /01/2021. 

 

2.0  Mambo muhimu ya kuzingatia   

 

2.1  Sare za shule 

Wavulana sare ya shule hii ni SURUALI mbili (2)  za rangi ya Karoti zenye 

marinda mawili, mbele mfuko moja nyuma, turn up na upana wa mguu 

usiopungua  inchi 16.  

Viatu vyeusi vya ngozi vyenye kisigino cha kawaida na kamba, Sweta rangi 

Nyeusi   na Soksi jozi mbili nyeupe (sio stocking)   

 

Wasichana SKETI mbili (2)  za rangi ya Karoti zenye  mshono wa Rinda Box. 

(Sampuli ya kitambaa imeambatishwa) 

Viatu vyeusi vya ngozi vyenye kisigino cha kawaida na kamba, Sweta rangi ya 

Nyeusi  na  Soksi jozi mbili nyeupe (sio stocking)    

Picha za passport size za mwanafunzi (2) na za mzazi (2). Wavulana wavae vesti 

nyeupe na Wasichana wavae vesti nyeupe au nyeusi.Wavulana wavae mikanda 

rangi nyeusi ya ngozi isiyo na bakoli kubwa. 

NB: Mashati meupe mawili (2) mapya ya mikono mifupi kwa wasichana  na 

wavulana. 

 

a) Wasichana wa dini ya Kiislam ni lazima kuvaa stara kama mchoro 

uliyoambatishwa unavyoonesha.  

Shorti kanzu ya cotton nyeupe au halua nyeupe ya kuvaliwa kwa skirt ndefu 

na sio suruali yenye kufunika mfuko wa skirt. (Rangi ya skirt ifanane na 

sampuli iliyoambatishwa). 

Kitambaa cha shungi kiwe cha cotton nyeupe au halua nyeupe na sio blue. 

 

b) Sare ya michezo kwa shule hii ni: Kwa Wavulana - Bukta ya rangi nyeusi na  

T-shirt rangi ya Blue na kwa Wasichana- track ya rangi nyeusi na T-shirt ya 

rangi ya blue. 

 

2.2  MAHITAJI YA MASOMO 

a) Daftari 9 ambazo ni Counter book Quire 2 pamoja na daftari ndogo 9 za mazoezi. 

b) Kalamu za wino na za risasi pamoja na mkebe wa Hisabati. 

c) Kamusi ya Kiingereza kwa kiingereza. 

d) Saa ya mkononi ni lazima kwa kila mwanafunzi (inajenga nidhamu binafsi ya 

kutunza muda). 

e) Begi la shule lisilo na madoido au picha (mifuko ya plastiki/rambo hairuhusiwi) 

NB. Mzazi ajenge utamaduni wa kumnunulia mwanae vitabu vya ziada na kiada kwa 

ajili ya rejea zaidi kwani shule haina uwezo wa kuwapa wanafunzi wote vitabu. 

 

2.3. CHAKULA/NAULI/MATIBABU 

 Chakula cha mwanafunzi, nauli ya kwenda na kurudi nyumbani pamoja na matibabu ni 

jukumu la mzazi/mlezi wa mwanafunzi, hivyo kila mzazi/mlezi anapaswa kutimiza 

wajibu wake. 

 

3.0   Sheria na kanuni muhimu za Shule hii. 

Shule inaendeshwa kwa mujibu wa Sheria ya Elimu Na. 25 ya mwaka 1978 na kama 

ilivyorekebishwa kwa Sheria Na. 10 ya mwaka 1995. Aidha, inazingatia miongozo yote 

inayotolewa na Wizara ya Elimu na Mafunzo ya Ufundi, yenye dhamana ya elimu nchini 

na Ofisi ya Rais – TAMISEMI yenye jukumu la Usimamizi na Uendeshaji Elimu. 



 
3 

 

Unatakiwa kuzingatia mambo ya msingi yafuatayo ambayo yatatolewa ufafanuzi kwenye 

vikao vya wazazi/wanafunzi. 

a) Heshima kwa viongozi, wazazi,wafanyakazi wote, wanafunzi wengine na jamii 

kwa ujumla ni jambo la lazima; 

b) Mahudhurio mazuri katika kila shughuli ndani na nje ya shule kulingana na ratiba 

ya shule ni lazima; 

c) Kuwahi katika kila shughuli za shule na nyingine utakazopewa; 

d) Kufahamu mipaka ya shule na kuzingatia kikamilifu maelezo juu ya kuwepo ndani 

na nje ya mipaka hiyo wakati wote wa uanafunzi wako katika shule hii; 

e) Kutunza usafi wa mwili, mavazi na mazingira ya shule; 

f) Kuvaa sare ya shule wakati wote unapotakiwa;  

g) Kuzingatia ratiba ya shule wakati wote; 

h) Kutunza mali za umma. 

i) Ni marufuku mwanafunzi kuvaa kandambili au viatu vya wazi anapokuwa shuleni. 

j) Ni marufuku kwa mwanafunzi kutumia lugha ya matusi au za mtaani awapo 

shuleni/ nje ya shule. 

k) Ni marufuku kwa mwanafunzi kwenda au kuonekana kwenye sehemu za starehe    

kama Bar, Disco na nyumba za wageni (Guest house) nyumba za starehe. 

 

3.1  Makosa yafuatayo yanaweza kusababisha kufukuzwa au kusimamishwa shule:- 

a) Wizi. 

b) Uasherati na ushoga. 

c) Ubakaji. 

d) Ulevi na matumizi ya madawa ya kulevya kama vile uvutaji wa bangi, cocaine, 

mirungi, kuberi n.k. 

e) Kupigana au kupiga. 

f) Kuharibu kwa makusudi mali ya umma. 

g) Kudharau Bendera ya Taifa. 

h) Kuwa mjamzito / kupata mimba/kusababisha mimba. 

i) Kuoa au kuolewa, au kuwa na mahusiano ya kimapenzi nje na ndani ya shule. 

j) Kutoa mimba. 

k) Kugoma, kuchochea na kuongoza maandamano au kushiriki kuvuruga amani na 

usalama wa shule au watu. 

l) Kukataa adhabu kwa makusudi. 

m) Kuwa na simu ya mkononi. 

n) Utoro wa jumla au rejareja. 

o) Kuwa na tatuu (Tattoo) au kupatikana na mchoro wa tatuu (tattoo). 

 

3.2  Mambo Mengine Muhimu yanayopaswa kukamilishwa na kuwasilishwa shuleni 

na mwanafunzi. 

a) Medical Examination Form ambayo itajazwa na Mganga Mkuu wa Hospitali 

ya Serikali. Fomu hii itakabidhiwa kwa Mkuu wa Shule mara utakaporipoti 

shuleni. 

b) Fomu ya maelezo binafsi kuhusu historia ya mwanafunzi.  

c) Fomu ya mzazi kukiri kukubaliana na sheria, kanuni na maelekezo mengine 

yatakayotolewa na shule. 

d) Fomu ya mkataba wa kutoshiriki katika migomo, fujo na makosa ya jinai. 

 

3.3 USAFI BINAFSI 

Ni lazima mwanafunzi awe nadhifu kila wakati, anyoe nywele zake kwa staha(ziwe 

fupi muda wote) SI RUHUSA KWA MWANAFUNZI WA KIKE KUSUKA. 

Si ruhusa kufuga ndevu, kufuga kucha na kupaka rangi kucha au hina. 

 

    4.0 UTARATIBU WA MASOMO 

Siku za masomo ni kila siku ya Jumatatu mpaka Ijumaa. Mwanafunzi analazimika 

kufika shuleni saa moja kamili asubuhi(1:00) kwa ajili ya “roll call”, usafi na 

matangazo muhimu. Masomo ya darasani yanaanza saa moja na dakika 

thelathini(1:30) hivyo ni wajibu wa kila mwanafunzi  kuwahi shuleni na kushiriki 

zoezi la usafi ili kuingia darasani kwa muda sahihi. 

 

4.1  MAHUDHURIO 

a) Mwanafunzi anapaswa kuhudhuria shuleni siku zote za masomo. 

b) Mwanafunzi anatakiwa kutii kengele mara zote inapogongwa. 

c) Ni lazima mwanafunzi ahudhurie vipindi vya dini vya dhehebu lake 

alilojiandikisha wakati anaingia shuleni, SI RUHUSA MWANAFUNZI 

kubadili DHEHEBU/DINI lake/yake hapa shuleni. 

d) Ruhusa ya kutofika shuleni siku moja au zaidi itatolewa na MKUU WA 

SHULE au MAKAMU WA MKUU WA SHULE na mzazi/mlezi 

aliyeandikishwa shuleni ndiye anayeruhusiwa kumwombea mwanafunzi 

ruhusa.(RUHUSA HAZITOLEWI KWA KUPIGA SIMU SHULENI) 

 

4.2  JIVUNIE SHULE YAKO. 

Mzazi na mwanafunzi wanapaswa kujivunia Shule hii ambayo mwanae anasoma 

kwa kutaka kujifunza zaidi juu yake. Aidha mzazi/mlezi anakaribishwa kila mara 

kwa ajili ya kutoa michango ya mawazo yenye nia ya kuboresha uendeshaji wa 

shule kwa ujumla. KWA PAMOJA TUNAIJENGA SHULE YA SEKONDARI 

KIUSA! 

 

4.3 Tafadhali soma kwa makini maelezo/maagizo haya na kuyatekeleza kikamilifu. 

 

 

KIKAO MUHIMU CHA WAZAZI: 

Kutakuwa na kikao cha wazazi wote wa kidato cha kwanza siku ya Alhamisi ya 

tarehe 07/01/2021 saa 8:00 Mchana hapa shuleni, tafadhali fika bila kukosa na 

uwakilishi hauruhusiwi. ZINGATIA MUDA! 

 

 

 

 

KARIBU SANA KIUSA SEKONDARI, 

 

 

 

....................................................... 

P . J. TEMBA 

MKUU WA SHULE 










